
Panoramic Vision of Madalapanjika

માદલાપઞ્જિકાયાઃ વિહઙ્ગમદૃષ્ટિઃ

લેખકઃ - નન્દપ્રદીપ્તકુમારઃ

ગદ્યસાહિત્યે માદલાપઞ્જિકા શ્રેષ્ઠતમા કૃતિર્વરીવર્તિ   । શ્રીજગન્નાથમન્દિરસ્ય ઇયં પઞ્જિકા ન પઞ્ચાઙ્ગપરકા
અપિતુ ઐતિહ્યપરકા એવ સર્વૈર્મન્યતે । ઇયં ન કેવલં પૂર્વવર્તિરાજ્ઞાં   પરિચયાત્મિકા કિન્તુ જગન્નાથમન્દિરસ્ય સર્વા
નિયમાવલ્યઃ અત્ર ઉપનિવદ્ધાઃ ભવન્તિ । કદાસ્ય પ્રવર્તનં જાતં એતદ્ વ્યાખ્યાતું ન કોઽપિ પ્રત્યક્ષતયા સમર્થઃ ।
તથાપિ ઐતિહાસિકતથ્યમવલમ્બ્યઅસ્મિન્ કાર્યે પૂર્વસૂરિણઃ યથાસાધ્યં ચેષ્ટિતાઃ પરિષ્કૃતાશ્ચ દૃશ્યન્તે । અદ્યાવધિ
એતદ્વિષયે જિસાસા અસમ્પૂર્ણા એવ । સમયાનુસારં વિભિન્નાનાં રાજ્ઞાં તથા શ્રીમન્દિરસ્ય ઉત્કલરાજ્યસ્ય ચ
ઇતિહાસં વિરચયિતું વિભિન્ન-કિમ્બદન્તીપુરઃસરાઃ લેખકાઃ ઇદં પ્રત્નં સાહિત્યં રસસિક્તં કર્તું ચેષ્ટિતવન્તઃ । ઇયં
પઞ્જિકા ઉત્કલસ્ય રાજવંશઃ , વિભિન્નમન્દિરાણાં કિમ્બદન્તી વિષયે તથા પ્રાચીનશબ્દ-પ્રયોગાનાં સમાહારેણ
હૃષ્ટપૃષ્ટા સતી ઉત્ફુલ્લિતા દૃશ્યતે ।
પ્રાચીન-ઓડિઆસાહિત્યે યે કેચન ગદ્યગ્રન્થા દૃષ્ટિગોચરા ભવન્તિ તેષુ માદલાપઞ્જિકા શ્રેષ્ઠતમા કૃતિઃ  ।
જગન્નાથમન્દિરસ્યનીતિનિર્ઘણ્ટાઃ,સેવા-પૂજાવિધયઃ,શ્રીમન્દિરપ્રશાસનપ્રણાલ્યઃ,સમસામયિકસામાજિકવ્યવસ્થાઃ,
રાજનૈરિકપરિવેશચિત્રાણિ ચ અત્ર સમ્યક્ રૂપેણ ચિત્રિતાનિ સન્તિ । ઓડિશા-ગદ્યસાહિત્યસ્ય વિકાશોન્મુખી
ચિન્તાધારા અસ્યાં પઞ્જિકાયાં લિપિવદ્ધા દૃશ્યતે । ખ્રીષ્ટિયદ્વાદશશતાબ્દ્યારભ્ય અદ્યાવધિ દેવાધિદેવસ્ય
શ્રીજગન્નાથસ્ય ઇતિવૃત્તમસ્યાં પઞ્જિકાયાં સમુપલબ્ધમ્ । યથા વૈદેશિકાક્રમણાત્વારમ્બારં મન્દિરાદ્વહિઃ
જગન્નાથસ્યાગમનં ગુપ્તસ્થાને નિવાસઃ પુનઃ મન્દિરં પ્રત્યાવર્તનાદિકં સર્વાણિ વૃત્તાન્તાનિ માદલાયાં વર્ણિતાનિ 
સન્તિ ।
અસ્યાઃ માદલેતિ નામકરણે ઐતિહાસિકેષુ ભિન્ન મતાનિ દૃશ્યતે । ઐતિહાસિક-મનમોહનચક્રવર્તિમતેન   “મુદલ”
શબ્દાત્ માદલા જાતા । તત્ર મુદલં નામ મુદ્રિતકરણમ્ । અર્થાત્ લેખનાત્ પરં તં જતુદ્વારા રાજ્ઞઃ સ્વાક્ષરમાધ્યમેન
રુદ્ધીક્રિયતે । અસ્મિન્ પ્રસઙ્ગે  વિદુષા રમાપ્રસાદ ચાન્દેન ભિન્નમતં પ્રદત્તમ્ । તન્મતાનુસારં મર્દલઃ વાદ્યવિશેષઃ
। લિખનાત્પરં મર્દલાકારેણ તં નિબદ્ધ્ય જતુનાસ્સ્બદ્ધઃ ક્રિયતે સ્મ । પણ્ડિત સૂર્યનારાયણ દાશઃ, પણ્ડિત
સદાશિવ રથશર્મા, અધ્યાપકઃ આર્તવલ્લભ મહાન્તિ રાખાલ દાશ વન્દોપાધ્યાયઃ ડઃ દેવેન્દ્ર મહાન્તિ ડઃ માયાધર
માનસિં  પ્રમુખાઃ પણ્ડિતાઃ ઐતિહાસિકાશ્ચ એતદ્વિષયં સમર્થિતવન્તઃ   । પરવર્તિસમયે   ગવેષકઃ સત્યનારાયણ
રાજગુરુમહાભાગાઃ દ્વાભ્યાં તેલગુ-શબ્દાભ્યાં માદલાયા અર્થનિર્ધારણકર્તું ચેષ્ટિતવન્તઃ । મોદલિઃ તથા મોદલુઙ્ગા
ઇતિ દ્વૌ શબ્દૌ તેન વ્યવહૃતૌ । આદ્યઃ મોદલિઃ અર્થાત્ યઃ લિપિબદ્ધઃ । દ્વિતીયઃ મોદલુઙ્ગા  યઃ ધારાવાહિતતયા

લિપિબદ્ધા ભવતિ । પ્રકૃતપક્ષે દ્વૌ શબ્દૌ એકાર્થકૌ સ્તઃ । એતન્મતં ગગનેદ્રનાથ દાસાદયઃ અન્યે સમાલોચકાશ્ચ
સમર્થિતવન્તઃ   । માદલેતિ શબ્દસ્ય આભિધાનિકોર્થઃ અસમ્પૂર્ણ એવ । શ્રીજગન્નાથવિગ્રહઃ સાક્ષાદસમ્પૂર્ણઃ ।
સુતરાં કેચનઃ ભક્તાઃ સાદરં જગન્નાથં માદલ ઇતિ શ્રદ્ધયા કથયન્તિ । શ્રીજગન્નાથવિગ્રહં લક્ષીકૃત્યઅસ્યાઃ માદલેતિ
નામ વિખ્યાતમિતિ યુક્તિયુક્તમેવ પ્રતિભાતિ ।
અસ્યાઃ પઞ્જિકાયાઃ ન કોઽપિ નિર્દિષ્ટો   લેખકો વર્તતે । કેચન અર્ધશિક્ષિતકર્મચારિભિઃ માદલા પ્રકટીકૃતા ઇતિ
વદન્તિ । કિન્તુ તન્મતં ન સ્વીકર્તવ્યમ્ । એતેષાં સઙ્ખ્યાનિર્ધારણમસમ્ભવમ્ । રાજ્ઞઃ નિર્દેશેન તે પારમ્પરિકકાર્યં
કુર્વન્તિ સ્મ । મુખ્યતયા તે દ્વિધા વિભક્તાઃ । દેઉલકરણ-તઢાઉકરણભેદાત્ । દેઉલકરણૈર્લિખિતા   પઞ્જિકા
શ્રીજગન્નાથમન્દિરે પ્રચલિતા સ્વગૃહે સંરક્ષિતા વર્તતે । તઢાઉકરણૈર્લિપિબદ્ધા   યા સા રાજપ્રાસાદે સુરક્ષિતા
ભવતિ । શ્રીમન્દિરનીતિનિયોગવ્યવસ્થા, સેવા, પર્વણિ,પરમ્પરા, નિયમાવલ્યશ્ચ દેઉલકરણાનામધિકારે વર્તન્તે ।
એતેષાં ધારાવાહિકીરચનાકારાઃ તે પ્રમાણિતા । અનેકાનાં રાજ્ઞાં રાજભોગ-રાજ્યશાસન-કીર્તિકલાપાદયઃ   વિષયાઃ
પુઙ્ખાનુપુઙ્ખરૂપેણ   તઢાઉકરણૈઃ સમ્પાદિતા સન્તિ । દેઉલકરણઃ તઢાઉકરણશ્ચ ન કશ્ચિત્ વ્યક્તિવિશેષા ,

કિન્તુ વંશાનુક્રમિકપરમ્પરાનુસારેણ શ્રીજગન્નાથસેવકસમ્પ્રદાયવિશેષા એવ । ડઃ હરેકૃષ્ણ મહતાવેન “ઓડિશા
ઇતિહાસે”ભોઇવંશ-ગજપતિ રામચન્દ્રદેવસ્યસમસામયિક વટકૃષ્ણમહાન્તિઃ માદલાયાઆદ્યલેખકરૂપેણ સ્વીકૃતઃ
। માદલાપઞ્જિકા ન કેનાપિ એકેન લેખકેન લિખિતા । બહવો લેખકાઃ સમયાનુસારં વર્તન્તે , તેષાં નામાનિ જ્ઞાતું
ઐતિહાસિકા ન સમર્થા ભવન્તિ ।
માદલાપઞિકાયાઃ રચનાકાલવિષયે ન કોઽપિ સિદ્ધાન્તઃ સર્વમાન્યઃ સ્થિરીકૃતશ્ચ । એતદ્વિષયે ઐતિહાસિકાઃ
સમાલોચકાઃ ગવેષકાશ્ચ નૈકમતાનિ પ્રદત્તાનિ । કતિપયા આલોચકાઃ અસ્યાઃ રચનાકાલ એકાદશ -દ્વાદશ -

ત્રયોદશશતકં વા મન્યન્તે । પુનઃ કેચનઃ પઞ્ચદશ-ષોડશ-શતકં વા સ્વીકૃતવન્તઃ । ઊનવિંશ  -શતાબ્દી અસ્યાઃ
સંરચનાકાલ ઇતિ ડઃ નવીનકુમાર સાહુ પ્રમુખા સમાલોચકા કથયન્તિ ।
ઓડિશા -ઇતિહાસ- લેખનાવસરે પાશ્ચાત્યા આઙ્ગ્લાઃ  અસ્યાઃ માદલાપઞ્જિકાયાઃ સાહાય્યં નીતવન્તઃ ।
માદલાતિરિક્તં સાધનાભાવાત્ તે માદલાં પ્રામાણિકગ્રન્થરૂપેણ સ્વીકૃતિં   દત્તવન્તઃ । ૧૮૨૨ ખ્રીષ્ટાબ્દે ષ્ટર્લિ  તથા
૧૮૭૨ ઈસવીયે હણ્ટર પ્રમુખાઃ પાશ્ચાત્ય પણ્ડિતાઃ માદલા-સહાયતયા આઙ્ગ્લભાષાપ્રસૂતં  ઓડિશા ઇતિહાસં
વિરચિતવન્તઃ । ષ્ટર્લિમતેન   અસ્યાઃ નિર્માણસમયઃ ત્રયોદશશતાબ્દી અનઙ્ગભીમદેવ  દ્વિતીયસ્ય કાલ એવ
। હણ્ટરમતેન એકાદશશતાબ્દી । પ્યારીમોહન આચાર્યમતેન ત્રતોદશશતકમેવ । ઐતિહાસિકઃ મનમોહન
ચક્રવર્તિભાષયા   - It is know when these records began to be kept but from the fact that

a large number of details date from the time of ananga bhimadeva, the system would

appear to have been established by him as a rule the later the accounts the more reliable

they are. (Notes on the language and litreture of odisha -part-3 and 4/M.M. chakravarti,

J.A.S.B.-part -2 1897 p, 377)

માદલાપઞ્જિકાયાં મોગલ શબ્દપ્રયોગાત્ મોગલાનાં (યવનાનાં) ઓશિશા -આક્રમણાત્પરમિયં પઞ્જિકા સૃજિતા

ઇતિ અપરે સન્ન્દિહાનાઃ ભાષન્તે॥
૧૯૩૨ ખ્રીષ્ટાબ્દે ડઃ આર્તવલ્લભ- મહાન્તિના ગદ્યપદ્યાદર્શ-સમ્પાદનાવસરે માદલાપઞ્જિકા સાહિત્યરૂપેણ સ્વીકૃતિઃ
પ્રાપ્તા । તેન યયાતિકેશરી સમયાદસ્યાઃ આવિર્ભાવો જાતઃ સ્વીકૃતઃ । તન્મતાનુસારં- ᳚The panji seems to
have begun from the time of jajati keshari ᳚ Introduction- prAchIna gadyapadyAdarshaH
page-2 પૂર્ણચન્દ્ર ઓડિઆ ભાષાકોશકારેણ ગોપાલચન્દ્ર પ્રહરાજેન માદલાયાઃ રચનાસમયઃ એકાદશશતાબ્દી
ચોડગઙ્ગસમય  એવ નિશ્ચિતઃ । તન્નયે-
᳚The madala panji the cunnalsvof the great temple at puri was begun to be preserved in the
temple since the 11th century A.D by king cholagangadev. Though there are reasons to

think that there have been interpolation,additions and alteration to the original entries , still

the language used in them and preserved upto date really shows it to be the bygone froms

of the present -day oriya. pUrNachandra bhAShAkoshaH vol-1 introduction

“ઓડિઆ સાહિત્યર પરિચય” નામકે ગ્રન્થે ગ્રન્થકારેણ સૂર્યનારાયણ દાસેન માદલાયાઃ નિર્માણકાલઃ
ચોડગઙ્ગદેવસમયઃ  સ્થિરીકૃતઃ । ખ્રીષ્ટતઃ ૧૦૭૭ કન્યા ૧૪ દિવસે શુક્લદશમ્યાં ચોડગઙ્ગદેવઃ  સિંહાસનાધિરૂઢો 
બભૂવ । તદાનીં  દશહરાદિવસે તસ્યાભિષેકઃ સઞ્જાતઃ । તદ્દિને માદલાપઞ્જિકાયા અયમારભસ્તદાદેશેન
આસીદિતિ તથ્યમુપલભ્યતે ઓડિઆ સાહિત્યસ્ય ઇતિહાસે પુસ્તકે ૧૯૩ પૃષ્ઠે । ચોડગઙ્ગદેવસ્ય  વિદ્યાસ્પૃહા,
સ્વકીયવંશાવલિ-લિપિબદ્ધ-ચિકીર્ષયા ચ માદલા સમજનિ । એકાદશશતાબ્દ્યારભ્ય અદ્યાવધિ માદલા લિપિબદ્ધા
દૃશ્યતે । ઐતિહાસિકઃ કૃપાસિન્ધુ મિશ્રઃ “ઓડિશા ઇતિહાસ” પુસ્તકે દાશમતં સમર્થયતિ । ડઃ માયાધર

માનસિહેનાપિ ઇદં સમર્થયન્ વક્તિ તદીયે પુસ્તકે - ᳚This chornicle is supposed to have been started

at the command of the first king of the Ganga dynasty, Chodagangadeva of the 11th

12th century A.D. (history of Oriya Literature p. 41 Mayadhar Mansingh, 1962-Sahitya

Academy Publication New Delhi)

પણ્ડિતસદાશિવ રથશર્મપ્રાપ્ત માદલાયાં પ્રાચીન પાલિ તથા બ્રાહ્મીમાતૃકાયાઃ લિખિતશબ્દાઃ દૃશ્યન્તે । “ઓડિશા
સાહિત્ય ઇતિહાસે” ડઃ હરેકૃષ્ણ મહતાવેન સમ્પાદિતે પુસ્તકે અસ્યાઃ રચનાકાલઃ ૧૬શ શતાબ્દીતિ સ્વીકૃતઃ ।
યતો હિ તદાનીં  ઓડિશા યવનાનામધિકારે આસીત્ । પણ્ડિત નીલકણ્ઠ દાસ વિરચિતે “ઓડિઆ સાહિત્યર
ક્રમપરિણામ” શીર્ષકે પુસ્તકે તેન ભણિતં - માદલાપઞ્જિકા ભોઇવંશસ્ય પ્રથમ રામચન્દ્રદેવાત્ (૧૫૯૨-૧૬૦૭) ન
પ્રાચીના । પૃ-૨૬૯
પણ્ડિત વિનાયક મિશ્રેણ તુ “ઓડિઆ સાહિત્યર ઇતિહાસે” માદલા સપ્તદશશતાબ્દીયા એવ । ઐતિહાસિકઃ
કૃષ્ણચન્દ્ર પાણિગ્રાહી અસ્યાઃ રચનાકાલઃ ષોડશશતાબ્દી મનુતે । તન્મતાનુસારં - “યદુવંશ રાજાએ એણે ઉદિત
હોઇલે । દનેઇ બિદ્યાધરઙ્ક પુઅ તોટમી ગડરે થિલે । રાજા રામચન્દ્ર રાજા હોઇલે” । માદલાપાઞ્જિ -પૃ૬૨

ડઃ કુઞ્જવિહારી ત્રિપાઠી મતેન માદલા પઞ્ચદશશતાબ્દીયા । પણ્ડિત સદાશિવ રથશર્મણઃ પઞ્જિકાનુસારં તેન

ભણિતં - ᳚So in the light the above circumstances we are led to conclude that the madala

panji(raj bhoga) was begun to be written during the suryavansi period some time about the

15th century and that copies of the same were made froM time to time .

At least a copy of a part of the panji was made during the reign of ramachandra Deva of

the last decade of the 16th century. ᳚(The chronicle of the jagannath temple of puri - Dr.

K.B.tripathy,indian history congress proceedings of the twentieth session - 1957)

સમાલોચકેન રમેશ પ્રસાદ મહાપાત્રેણ ઝઙ્કારપત્રિકાયાં ષોડશશતાબ્દી અસ્યાઃ રચનાકાલઃ સ્વીકૃતઃ ।
“ઓડિઆ ગદ્યર વિકાશધારા” પુસ્તકે ગોપાલમિશ્રેણ એતત્તથ્યં સ્વીકૃતમ્ । ડઃ નવીનકુમાર સાહુમહાભાગેન
ઊનવિંશશતાબ્દી   નિશ્ચયીકૃતા । ઉપર્યુક્તમતાનુશીલનેન એકાદશ-દ્વાદશ-ત્રયોદશપદેન ષ્ટર્લિ  -હણ્ટર-મનમોહન-
આર્તવલ્લભ-ગોપાલચન્દ્ર-સૂર્યનારાયણ-કૃપાસિન્ધુ-માયાધર-સુનીતિકુમાર-અનિરુદ્ધ-સદાશિવ રથશર્મ પ્રમુખાઃ
દૃષ્ટિપથં સમાયાન્તિ । દ્વિતીયઃ પઞ્ચદશ-ષોડશ સમર્થિતાઃ   હરેકૃષ્ણ મહતાવ -નીલકણ્ઠ-વિનાયક-પરમાનન્દ-
રામપ્રસાદ-કૃષ્ણચન્દ્ર-કુઞ્જવિહારી- રમેશ પ્રસાદ-બીશીધર-ગોપાલચન્દ્ર-સચ્ચિ રાઉતરાય પ્રમુખાઃ મૂર્દ્ધન્યભૂતાઃ
આસન્ ।
માદલાપઞ્જિકા શ્રીજગન્નાથં પ્રતિ ઉત્કલીયાનાં શ્રદ્ધા સુમનં પ્રદદાતિ । તં સમ્માનયતિ । શ્રીજગન્નાથવિષયે
ઊહાપોહં વક્તિ । તદુક્તં માદલાયાં યયાતિકેશર્યાં - “ઓડિશા રાજાર પ્રભુ યે શ્રીજગન્નાથ મહાપ્રભુ સે કાંહિછન્તિ
? સેમાને કહિલે મુગલ ગોલ હોઇલારુ સોમોન્દ્ર છાડિ ઐલાકુ અપારદિન હોઇગલા । શ્રીપરમેસરઙ્કુ પાતાલી કરિ
સુનુપુરુ આડે કૌણ્ઠારે બિજે કરાઇલે ગાન્તબ નાહિ । એહાશુણિ મહારાજા સુનુપુર ગલે । સેઠારે ખણ્ડાઇતઙ્કુ
પચારિલે । સેમાને કહિલે આમે ગાન્તબ નોહુ । આમ્ભ બાપા અજા કહન્તિ દિઅબર એહિ । એથિતલે દિંઅકુ 
પોતિથિલે” । (માદલાપાઞ્જિ પૃ-૫-૬)

યદ્ભવતુ માદલા ભાષા બહુપ્રાચીના । ઇતિહાસપરકા । સમ્માનનીયા । ભવતુ એકાદશશતાબ્દીકાલિના,અન્યા
વા કિન્તુ અતિદીર્ઘકલેવરા સતી ઉત્કલ સાર્વભૌમ શેખર લીલાકરસ્ય મધુરાં શ્રીજગન્નાથસંસ્કૃતિં  વિસ્તારયતિતરાં
મન્યે । તસ્યૈ સશ્રદ્ધ-પ્રણતિપૂર્વકમાલેખં વિશ્રામયામિ । જય જગન્નાથ ।

— લેખકઃ - નન્દપ્રદીપ્તકુમારઃ

Written by Dr. Pradipta Kumar Nanda, Kendrapara, Orissa pknanda65 at gmail.com

Panoramic Vision of Madalapanjika

